Maiorga Ramírez Erro jaunak galdera egin du Tafallako Udalak katastro-balorazioak ofizioz berrikusteko eskatu izanaren gaineko jakinarazpena jaso ote den jakiteko.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2012ko martxoaren 16ko 26. Nafarroako Parlamentuko Aldizkari Ofizialean.

Iruñean, 2012ko apirilaren 11n

Lehendakaria: Alberto Catalán Higueras

ERANTZUNA

Bildu Nafarroa parlamentu-taldeko foru parlamentari Maiorga Ramírez Erro jaunak Tafallako udalerriko eremu ureztagarrien katastroko balioen berrikuspenari buruz idatziz erantzuteko egindako galderari dagokionez (PES-44), hau erantzun du Nafarroako Gobernuko Ekonomia eta Ogasuneko kontseilariak:

Tafallako Udalak oinarrizko datuak aldatzeko espediente bat izapidetu du (09-01-2012 zk.), Nafarroako Kanaleko IV-1 eta IV-2 sektoreetako orubeei dagokiena, eta espediente hori Lurralde Aberastasunaren Erregistroaren datu-basean sartuta dago, dagoeneko. 

Tafallako Udalaren katastroaren aldaketa-eskariaren kopia atxiki da. 

Argitu beharra dago udalaren ardura dela bere udalerriko katastroa mantentzea. Tipifikazioaren aldaketak ohiko mantentze-lanen barruan sartzen dira, eta lurzoruaren gorabeheren aldaketen ondorioz nahiz udalak lurzoruen egokitasuna aztertu izanaren ondorioz gertatu ohi dira. Lurzoruen nekazaritza-erabileraren ondoriozko tipifikazioari dagokionez, azken urteetan, udalek urteko 1.500 eta 2.500 aldaketa izapidetu dituzte, guztira, tipo- eta klase-aldaketak kontuan hartuta. 

Hori guztia jakinarazten dizut, Nafarroako Parlamentuko Erregelamenduaren 194. artikulua betez.

Iruñean, 2012ko apirilaren 11n

Ekonomia eta Ogasuneko kontseilaria: Álvaro Miranda Simavilla

(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman)

